
Просјечна промјена цијене снабдијевања код јавног 
снабдјевача по категоријама и групама потрошње износи: 

 
категорије и групе потрошње промјена укупне цијене (%) 

0,4 kV - домаћинства I TG 6,89% 

0,4 kV - домаћинства II TG 6,82% 

0,4 kV - домаћинства - укупно 6,85% 

0,4 kV - остала потрошња I TG 3,14% 

0,4 kV - остала потрошња II TG 3,62% 

0,4 kV - остала потрошња III TG 5,39% 

0,4 kV - остала потрошња IV TG 5,86% 

0,4 kV - остала потрошња V TG 3,53% 

0,4 kV - остала потрошња - укупно 3,67% 

0,4 kV - јавна расвјета 5,08% 

УКУПНО 6,41% 

 
У цијену снабдијевања крајњих купаца код јавног 

снабдјевача нису укалкулисане прописане накнаде и износ 
пореза на додату вриједност које су јавни снабдјевачи 
обавезни евидентирати на сваком индивидуалном рачуну 
крајњег купца, у складу са важећим прописима. 

На основу пажљиве анализе достављеног приједлога 
цијена снабдијевања крајњих купаца код јавног снабдјевача, 
ФЕРК је утврдио да је приједлог цијена снабдијевања крајњих 
купаца код јавног снабдјевача, садржан у Прилогу 1. Одлуке 
о утврђивању приједлога цијена јавне услуге снабдијевања ЈП 
Електропривреда БиХ д.д. – Сарајево број: НО-22411/25-
71./11. од 30.6.2025. године, утврђен у складу са 
методологијом за утврђивање цијена снабдијевања код јавног 
снабдјевача која је прописана Правилником о методологији за 
утврђивање цијена за снабдијевање електричном енергијом 
крајњих купаца код јавног и резервног снабдјевача, те је 
одлучено као у диспозитиву ове одлуке. 

Број 07-13-2-685-4/25 
23. јула 2025. године 

Мостар 
Предсједавајућа ФЕРК-а 
Санела Покрајчић, с. р. 
 

 
Na osnovu člana 109. stav (3) Zakona o električnoj energiji 

Federacije Bosne i Hercegovine ("Službene novine Federacije 
BiH", broj 60/23), člana 11. stav (3) Pravilnika o metodologiji za 
utvrđivanje cijena za snabdijevanje električnom energijom krajnjih 
kupaca kod javnog i rezervnog snabdjevača ("Službene novine 
Federacije BiH", broj 22/24) i Odluke o imenovanju javnih 
snabdjevača ("Službene novine Federacije BiH", broj 25/25), 
Regulatorna komisija za energiju u Federaciji Bosne i 
Hercegovine - FERK je, na XIV redovnoj sjednici održanoj 
23.7.2025. godine donijela 

ODLUKU 
O DAVANJU SAGLASNOSTI JP ELEKTROPRIVREDA 

BiH D.D. - SARAJEVO NA PRIJEDLOG CIJENA 
SNABDIJEVANJA KRAJNJIH KUPACA KOD JAVNOG 

SNABDJEVAČA 

Član 1. 
(1) Daje se saglasnost JP Elektroprivreda BiH d.d. - Sarajevo, 

kao imaocu dozvole za obavljanje djelatnosti snabdijevanja i 
trgovine električnom energijom i javnom snabdjevaču na 
prijedlog cijena snabdijevanja krajnjih kupaca kod javnog 
snabdjevača, sadržane u Prilogu 1. Odluke o utvrđivanju 
prijedloga cijena javne usluge snabdijevanja JP Elektro-
privreda BiH d.d. – Sarajevo broj: NO-22411/25-71./11. od 
30.6.2025. godine. 

(2) Odluka o utvrđivanju prijedloga cijena javne usluge 
snabdijevanja JP Elektroprivreda BiH d.d. – Sarajevo broj: 
NO-22411/25-71./11. od 30.06.2025. godine iz stava (1) 

ovog člana, sa Prilogom 1. te odluke, sastavni je dio ove 
odluke i nalazi se u prilogu iste. 

Član 2. 
JP Elektroprivreda BiH d.d. – Sarajevo, kao imalac dozvole 

za obavljanje djelatnosti snabdijevanja i trgovine električnom 
energijom i javni snabdjevač, obavezno je na svojoj službenoj 
internet stranici objaviti cijene snabdijevanja krajnjih kupaca koje 
uključuju cijenu nabavke električne energije, cijenu usluge 
snabdijevanja javnog snabdjevača, kao i tarife za korištenje 
distributivne/prenosne mreže. 

Član 3. 
Početkom primjene ove odluke prestaje važenje Odluke broj 

07-13-2-607-5/24 od 28.06.2024. godine ("Službene novine 
Federacije BiH", broj 50/24). 

Član 4. 
Ova odluka stupa na snagu osmog dana od dana objavlji-

vanja u "Službenim novinama Federacije BiH", a primjenjivat će 
se od 1.9.2025. godine. 

Obrazloženje 

Članom 109. Zakona o električnoj energiji Federacije Bosne 
i Hercegovine propisano je, pored ostalog, da cijene snabdijevanja 
krajnjih kupaca kod javnog snabdjevača predlaže javni snabdjevač 
na način propisan metodologijom za utvrđivanje cijena za 
snabdijevanje električnom energijom krajnjih kupaca kod javnog i 
rezervnog snabdjevača iz pravilnika koji donosi FERK, a na koji 
prijedlog saglasnost daje FERK, kao i da izuzetno FERK može 
samostalno utvrditi cijene za javno snabdijevanje ukoliko 
predložena cijena nije u skladu sa navedenom metodologijom. U 
vezi navedenog, članom 11. Pravilnika o metodologiji za 
utvrđivanje cijena za snabdijevanje električnom energijom krajnjih 
kupaca kod javnog i rezervnog snabdjevača, propisano je da javni 
snabdjevač predlaže cijene za snabdijevanje krajnjih kupaca kod 
javnog snabdjevača u skladu sa metodologijom za utvrđivanje 
cijena snabdijevanja kod javnog snabdjevača, koja je utvrđena tim 
pravilnikom, kao i da ove cijene moraju biti predložene FERK-u 
najkasnije 60 dana prije planirane primjene istih, te da FERK daje 
saglasnost na predložene cijene, a u slučaju da cijene koje je 
predložio javni snabdjevač nisu utvrđene u skladu sa navedenom 
metodologijom FERK neće dati saglasnost na predložene cijene, u 
kojem slučaju FERK samostalno utvrđuje cijene za javno 
snabdijevanje. Istim članom je propisano i da je javni snabjevač, 
nakon dobijanja saglasnosti FERK-a na predložene cijene, 
odnosno nakon što FERK utvrdi cijene, obavezan na svojoj 
službenoj internet stranici objaviti cijene snabdijevanja kod javnog 
snabdjevača koje uključuju cijenu nabavke električne energije, 
cijenu usluge snabdijevanja javnog snabdjevača, kao i tarife za 
korištenje distributivne/prenosne mreže. 

Vlada Federacije Bosne i Hercegovine je, na osnovu člana 
106. stav (4) Zakona o električnoj energiji Federacije Bosne i 
Hercegovine, Odlukom o imenovanju javnih snabdjevača V. broj 
480/2025 od 27.3.2025. godine ("Službene novine Federacije 
BiH", broj 25/25) imenovala JP Elektroprivreda BiH d.d. - 
Sarajevo za javnog snabdjevača na području Federacije Bosne i 
Hercegovine za područje koje odgovara zoni nadležnosti operatora 
distributivnog sistema na kojem ovo javno preduzeće ima 
većinsko učešće u snabdijevanju krajnjih kupaca. 

Na osnovu naprijed navedenih odredbi, JP Elektroprivreda 
BiH d.d. – Sarajevo je dostavilo FERK-u 1.7.2025. godine dopis 
primljen pod brojem 07-13-2-685-1/25 uz koji je dostavljena 
Odluka o utvrđivanju prijedloga cijena javne usluge snabdijevanja 
JP Elektroprivreda BiH d.d. – Sarajevo broj: NO-22411/25-71./11. 
od 30.6.2025. godine, gdje je u Prilogu 1. utvrđen prijedlog cijena 
snabdijevanja krajnjih kupaca kod javnog snabdjevača, kao i 
Obrazloženje prijedloga cijena javne usluge snabdijevanja JP 

Elektroprivreda Bosne i Hercegovine d.d. - Sarajevo i popunjene 
tabele iz Priloga 1. Pravilnika o metodologiji za utvrđivanje cijena 
za snabdijevanje električnom energijom krajnjih kupaca kod 
javnog i rezervnog snabdjevača. 

FERK je 02.07.2025. godine uputio JP Elektroprivreda BiH 
d.d. - Sarajevo Zahtjev za informacijama broj 07-13-2-685-2/25 u 
kojem su traženi podaci o planu isporuke električne energije za 
kupce iz kategorije potrošnje domaćinstvo raspoređeni po 
predloženim blokovima (zeleni, plavi i crveni). Postupajući po 
navedenom zahtjevu JP Elektroprivreda BiH d.d. - Sarajevo je 
7.7.2025. godine dostavila u FERK dopis primljen pod brojem 07-
13-2-685-3/25 uz koji je dostavila tražene informacije. 

U cilju pravilnog i blagovremenog informiranja kupaca 
električne energije, FERK je obavijestio javnost o podnesenom 
prijedlogu cijena snabdijevanja krajnjih kupaca kod javnog 
snabdjevača JP Elektroprivreda BiH d.d. - Sarajevo preko svoje 
službene internet stranice, na kojoj je javnosti bio dostupan i sam 
prijedlog sa pratećom dokumentacijom i pojašnjenjima. 

Članom 12. Pravilnika o metodologiji za utvrđivanje cijena 
za snabdijevanje električnom energijom krajnjih kupaca kod 
javnog i rezervnog snabdjevača propisano je da se cijene 
snabdijevanja kod javnog snabdjevača sastoje od cijene nabavke 
električne energije, cijene usluge snabdijevanja javnog snabdje-
vača i cijene korištenja distributivne/prenosne mreže. U skladu sa 
članom 19. istog pravilnika javni snabdjevač je obavezan uz 
prijedlog cijena snabdijevanja kod javnog snabdjevača dostaviti 
FERK-u obrazloženje i sve potrebne dokaze kojima se može 
potvrditi struktura troškova javnog snabdjevača, ekonomičnost 
nabavke električne energije, kao i način određivanja cijena 
snabdijevanja kod javnog snabdjevača, a kao dokaze za navedeno 
javni snabdjevač ima obavezu da uz prijedlog cijena snabdijevanja 
kod javnog snabdjevača dostavi i popunjene tabele iz Priloga 1 tog 
pravilnika. 

Prijedlog cijena snabdijevanja krajnjih kupaca kod javnog 
snabdjevača iz Priloga 1. Odluke o utvrđivanju prijedloga cijena 
javne usluge snabdijevanja JP Elektroprivreda BiH d.d. - Sarajevo 

broj: NO-22411/25-71./11. od 30.6.2025. godine zasniva se na 
planiranoj potrošnji aktivne električne energije i obračunske snage 
za kupce koji će se snabdijevati kod javnog snabdjevača. 

JP Elektroprivreda BiH d.d. - Sarajevo, kao javni snabdjevač, 
osigurava potrebnu energiju od 2.777.679,8 MWh za period od 
1.9.2025 godine do 31.8.2026. godine po prosječnoj cijeni od 
93,26 KM/MWh. Ulazna cijena energije za izračun cijena 
snabdijevanja kod javnog snabdjevača za kupce iz kategorije 
potrošnje domaćinstvo je 87,94 KM/MWh, za kupce iz kategorije 
potrošnje ostala potrošnja je 139,57 KM/MWh, a za kupce iz 
kategorije potrošnje javna rasvjeta je 145,00 KM/MWh. 

Planirana je nabavka električne energije za snabdijevanje 
kupaca kod javnog snabdjevača iz proizvodnih objekata JP 
Elektroprivreda BiH d.d. - Sarajevo od 2.729.679,8 MWh, a 
48.000 MWh se planira preuzeti iz postrojenja koja koriste OIE. 
Trošak nabavke energije je planiran u iznosu 259.036.591 KM, 
dok je trošak usluge snabdijevanja u iznosu 29.704.276 KM što je 
11,47% od troška nabavke. Trošak korištenja mreže je planiran u 
iznosu od 198.621.318 KM i utvrđen je primjenom tarifnih stavova 
iz Odluke o tarifnim stavovima za korisnike distributivnog sistema 
Javnog preduzeća Elektroprivreda Bosne i Hercegovine d.d. - 
Sarajevo. Ukupan trošak za snabdijevanje kupaca kod javnog 
snabdjevača na godišnjem nivou iznosi 487.362.185 KM. 

Dalje je predloženo uvođenje tri bloka tarifa zavisno od 
potrošnje električne energije za kupce iz kategorije potrošnje 
domaćinstvo: 

- zeleni blok se odnosi na potrošnju električne energije 
od 0-350 kWh na mjesečnom nivou, 

- plavi blok se odnosi na potrošnju od 351-1000 kWh na 
mjesečnom nivou, 

- crveni blok se odnosi na svaki kWh potrošen preko 
1000 kWh na mjesečnom nivou. 

Prijedlog cijena snabdijevanja kod javnog snabdjevača 
Javno preduzeće Elektroprivreda Bosne i Hercegovine d.d. - 
Sarajevo glasi: 

Prosječna promjena cijene snabdijevanja kod javnog 
snabdjevača po kategorijama i grupama potrošnje iznosi: 

 
kategorije i grupe potrošnje promjena ukupne cijene (%) 

0,4 kV - domaćinstva I TG 6,89% 

0,4 kV - domaćinstva II TG 6,82% 

0,4 kV - domaćinstva - ukupno 6,85% 

0,4 kV - ostala potrošnja I TG 3,14% 

0,4 kV - ostala potrošnja II TG 3,62% 

0,4 kV - ostala potrošnja III TG 5,39% 

0,4 kV - ostala potrošnja IV TG 5,86% 

0,4 kV - ostala potrošnja V TG 3,53% 

0,4 kV - ostala potrošnja - ukupno 3,67% 

0,4 kV - javna rasvjeta 5,08% 

UKUPNO 6,41% 

U cijenu snabdijevanja krajnjih kupaca kod javnog 
snabdjevača nisu ukalkulisane propisane naknade i iznos poreza 
na dodatu vrijednost koje su javni snabdjevači obavezni 
evidentirati na svakom individualnom računu krajnjeg kupca, u 
skladu sa važećim propisima. 

Na osnovu pažljive analize dostavljenog prijedloga cijena 
snabdijevanja krajnjih kupaca kod javnog snabdjevača, FERK je 
utvrdio da je prijedlog cijena snabdijevanja krajnjih kupaca kod 
javnog snabdjevača, sadržan u Prilogu 1. Odluke o utvrđivanju 
prijedloga cijena javne usluge snabdijevanja JP Elektroprivreda 
BiH d.d. - Sarajevo broj: NO-22411/25-71./11. od 30.6.2025. 
godine, utvrđen u skladu sa metodologijom za utvrđivanje cijena 
snabdijevanja kod javnog snabdjevača koja je propisana 
Pravilnikom o metodologiji za utvrđivanje cijena za snabdijevanje 
električnom energijom krajnjih kupaca kod javnog i rezervnog 
snabdjevača, te je odlučeno kao u dispozitivu ove odluke. 

Broj 07-13-2-685-4/25 
23. jula 2025. godine 

Mostar 
Predsjedavajuća FERK-a 
Sanela Pokrajčić, s. r. 

 

 
Na temelju članka 109. stavak (3) Zakona o električnoj 

energiji Federacije Bosne i Hercegovine ("Službene novine 
Federacije BiH", broj 60/23), članka 11. stavak (3) Pravilnika o 
metodologiji za utvrđivanje cijena za opskrbu električnom 
energijom krajnjih kupaca kod javnog i rezervnog opskrbljivača 
("Službene novine Federacije BiH", broj 22/24) i Odluke o 
imenovanju javnih opskrbljivača ("Službene novine Federacije 
BiH", broj 25/25), Regulatorna komisija za energiju u Federaciji 
Bosne i Hercegovine - FERK je, na XIV. redovitoj sjednici 
održanoj 23.7.2025. godine donijela 

ODLUKU 
O DAVANJU SUGLASNOSTI JP ELEKTROPRIVREDA 

BiH D.D. - SARAJEVO NA PRIJEDLOG CIJENA 
OPSKRBE KRAJNJIH KUPACA KOD JAVNOG 

OPSKRBLJIVAČA 

Članak 1. 
(1) Daje se suglasnost JP Elektroprivreda BiH d.d. - Sarajevo, 

kao imatelju dozvole za obavljanje djelatnosti opskrbe i 
trgovine električnom energijom i javnom opskrbljivaču na 
prijedlog cijena opskrbe krajnjih kupaca kod javnog 
opskrbljivača, sadržane u Prilogu 1. Odluke o utvrđivanju 
prijedloga cijena javne usluge opskrbe JP Elektroprivreda 
BiH d.d. - Sarajevo broj: NO-22411/25-71./11. od 
30.6.2025. godine. 

(2) Odluka o utvrđivanju prijedloga cijena javne usluge opskrbe 
JP Elektroprivreda BiH d.d. - Sarajevo broj: NO-22411/25-
71./11. od 30.6.2025. godine iz stavka (1) ovog članka, s 
Prilogom 1. te odluke, sastavni je dio ove odluke i nalazi se 
u prilogu iste. 

Članak 2. 
JP Elektroprivreda BiH d.d. - Sarajevo, kao imatelj dozvole 

za obavljanje djelatnosti opskrbe i trgovine električnom energijom 
i javni opskrbljivač, obvezno je na svojoj službenoj internetskoj 
stranici objaviti cijene opskrbe krajnjih kupaca koje uključuju 
cijenu nabave električne energije, cijenu usluge opskrbe javnog 
opskrbljivača, kao i tarife za korištenje distribucijske/prijenosne 
mreže. 

Članak 3. 
Početkom primjene ove odluke prestaje važenje Odluke broj 

07-13-2-607-5/24 od 28.6.2024. godine ("Službene novine 
Federacije BiH", broj 50/24). 

Članak 4. 
Ova odluka stupa na snagu osmog dana od dana 

objavljivanja u "Službenim novinama Federacije BiH", a 
primjenjivat će se od 1.9.2025. godine. 

Obrazloženje 

Člankom 109. Zakona o električnoj energiji Federacije 
Bosne i Hercegovine propisano je, pored ostalog, kako cijene 
opskrbe krajnjih kupaca kod javnog opskrbljivača predlaže javni 
opskrbljivač na način propisan metodologijom za utvrđivanje 
cijena za opskrbu električnom energijom krajnjih kupaca kod 
javnog i rezervnog opskrbljivača iz pravilnika koji donosi FERK, 
a na koji prijedlog suglasnost daje FERK, kao i da iznimno FERK 
može samostalno utvrditi cijene za javnu opskrbu ukoliko 
predložena cijena nije sukladna navedenoj metodologiji. U svezi s 
navedenim člankom 11. Pravilnika o metodologiji za utvrđivanje 
cijena za opskrbu električnom energijom krajnjih kupaca kod 
javnog i rezervnog opskrbljivača propisano je kako javni 
opskrbljivač predlaže cijene za opskrbu krajnjih kupaca kod 
javnog opskrbljivača sukladno metodologiji za utvrđivanje cijena 
opskrbe kod javnog opskrbljivača, koja je utvrđena tim 
pravilnikom, kao i da ove cijene moraju biti predložene FERK-u 
najkasnije 60 dana prije planirane primjene istih, te da FERK daje 
suglasnost na predložene cijene, a u slučaju da cijene koje je 
predložio javni opskrbljivač nisu utvrđene sukladno navedenoj 
metodologiji FERK neće dati suglasnost na predložene cijene, u 
kojem slučaju FERK samostalno utvrđuje cijene za javnu opskrbu. 
Istim člankom je propisano i kako je javni opskrbljivač, nakon 
dobivanja suglasnosti FERK-a na predložene cijene, odnosno 
nakon što FERK utvrdi cijene, obvezan na svojoj službenoj 
internetskoj stranici objaviti cijene opskrbe kod javnog 
opskrbljivača koje uključuju cijenu nabave električne energije, 
cijenu usluge opskrbe javnog opskrbljivača, kao i tarife za 
korištenje distribucijske/prijenosne mreže. 

Vlada Federacije Bosne i Hercegovine je, na osnovi članka 
106. stavak (4) Zakona o električnoj energiji Federacije Bosne i 
Hercegovine, Odlukom o imenovanju javnih opskrbljivača V. broj 
480/2025 od 27.3.2025. godine ("Službene novine Federacije 
BiH", broj 25/25) imenovala JP Elektroprivreda BiH d.d. - 
Sarajevo za javnog opskrbljivača na području Federacije Bosne i 
Hercegovine za područje koje odgovara zoni nadležnosti operatora 
distribucijskog sustava na kojem ovo javno poduzeće ima većinski 
udio u opskrbi krajnjih kupaca. 

Na osnovi naprijed navedenih odredbi, JP Elektroprivreda 
BiH d.d. - Sarajevo je dostavilo FERK-u 1.7.2025. godine dopis 
zaprimljen pod brojem 07-13-2-685-1/25 uz koji je dostavljena 
Odluka o utvrđivanju prijedloga cijena javne usluge opskrbe JP 
Elektroprivreda BiH d.d. - Sarajevo broj: NO-22411/25-71./11. od 
30.6.2025. godine, gdje je u Prilogu 1. utvrđen prijedlog cijena 
opskrbe krajnjih kupaca kod javnog opskrbljivača, kao i 
Obrazloženje prijedloga cijena javne usluge opskrbe JP 
Elektroprivreda Bosne i Hercegovine d.d. - Sarajevo i popunjene 
tablice iz Priloga 1. Pravilnika o metodologiji za utvrđivanje cijena 


